
Jen 2014 

 

Chè Paran/ Responsab: 

 

Depatman Edikasyon Vil Nouyòk New York City Department of Education (NYCDOE) ekri w lèt sa a pou fè w 

konnen chanjman nan règleman sou vaksen Eta Nouyòk New York State (NYS) ki ka afekte pitit ou a.  Nou mete 

avèk lèt sa a lis egzijans onivo vaksinasyon pou 2014.  Pou pitit ou antre nan prematènèl (Pre-K), ou dwe soumèt ba 

lekòl pitit ou prale a prèv vaksen li pran.   

Tanpri sonje chanjman sa yo ke nou fè nan egzijans onivo vaksinasyon pou elèv klas prematènèl pou ane lekòl 

2014-15. 

 Vaksen Haemophilus influenza Type B (Hib). Si pitit ou a pa pran vaksen sa a oswa pa pran dènye dòz 

la anvan laj 15 mwa, li ka bezwen pran yon dòz vaksen sa a. 

 Vaksen Pneumococcal conjugate (PCV). Si pitit ou a pa pran vaksen sa a oswa pa pran dènye dòz la 

anvan l vin gen dezan, li ka bezwen pran yon dòz vaksen sa a. 

 Vaksen Influenza. Timoun klas prematènèl dwe pran omwen yon dòz vaksen Influenza ant 1ye jiyè 2014 ak 

31 desanm 2014. 

 

Chanjman sa yo anplis egzijans yo te deja fè pou DTaP (Diphteria ak Tetanus toxoid ak vaksen Pertussis), Vaksen 

(Polyo, MMR (Laroujòl Measles-Malmouton Mumps-Saranpyon), Vaksen kont Varisèl Varicella, ak Epatit 

Hepatitis.   

Tanpri sonje ke egzijans pou Hib ak PCV konplike epi depann de konbyen dòz vaksen timoun lan te deja pran ak ki 

laj timoun lan te genyen lè li te pran l. Tanpri tounen gade dosye vaksinasyon pitit ou avèk pedyat li ki ka deside si l 

nesesè pou timoun lan pran yon lòt dòz pou antre lekòl la.  

Pa ezite kontakte biwo direksyon lekòl la, si w gen kesyon konsènan egzijans sa yo. 

